
SERDANG, 8 hingga 10 Jan - Pusat Kokurikulum Universiti
Teknologi MARA (UiTM) Shah Alam dengan kerjasama Dewan
Bahasa dan Pustaka, Alumni Bengkel Puisi Merdeka, Majlis
Perwakilan Kolej, Sekretariat Kebudayaan, Kesenian dan Perpaduan,
Kolej Tun Dr Ismail, Sesi 2020/2021, Universiti Putra Malaysia,
Performing Arts Singapura, Sumber Talenta Indonesia dan Sekolah
Kebangsaan Saujana Utama telah menganjurkan program Service
Learning Malaysia - University For Society (SULAM): Bengkel Asas
Semarak Sastera Peringkat Antarabangsa 2021 menggunakan
medium Youtube.

Bengkel sastera yang berlangsung selama tiga hari ini telah
mendapat sambutan yang menggalakkan daripada mahasiswa
Universiti Putra Malaysia dan universiti lain, para guru sekolah,
pelajar sekolah dan turut disertai oleh pelajar bukan warganegara
Malaysia iaitu pelajar dari negara Indonesia dan Singapura.

Rajah 1: Siri Pertama yang bertajuk Mudahnya Menulis Puisi.

Penasihat program, Cik Nor Syazila berkata program ini
merupakan satu program yang bermanfaat dan diharap usaha ini
dapat diteruskan pada masa akan datang.

“Bengkel ini diharap dapat melahirkan peserta yang berkemampuan
dalam pelbagai bidang dan aspek serta mahir dalam kemahiran
berkomunikasi, cekap mempelajari sesuatu seni penulisan dan
berfikiran kreatif,” katanya.

Rajah 2: Encik Amran menerangkan bagaimana untuk mendeklamasikan
sajak dengan baik supaya dapat menarik perhatian penonton.

Penceramah jemputan, Encik Amran Ibrahim Rashidi berkata
bengkel ini merupakan salah satu inisiatif untuk mengekalkan
semangat dan jiwa sastera dalam kalangan anak muda khususnya.

"Melalui bengkel ini, kita dapat mempelajari ilmu sastera dengan
lebih jelas dan mendalam lagi serta menyemarakkan semangat
sastera dalam diri supaya tidak hilang ditelan zaman,” katanya.

Bengkel ini diakhiri dengan pengumuman pertandingan menulis puisi
dimana karya pemenang berpeluang untuk diterbitkan dalam Buku
Antalogi Puisi Jati Diri dan Perpaduan terbitan Pusat Kokurikulum
UiTM.


